
AKTEA/02

BERMEOKO UDALEKO TOKIKO GOBERNU BATZARRA 
(2024-01-16)

Batzarraren izaera: Ohikoa

Deialdia 1. deialdia

Data: 2024-01-16 (Asteartea)

Lekua: Irakaskintza kalea 14-16 (Gizarte eta Kultura 
Etxeko batzar gela)

Hasiera-ordua: 08:11

Amaiera-ordua: 08:14

Alkate-Presidentea: NEMEH SHOMALY NADIA

Batzordekideak:
URIARTE ANASAGASTI VICTOR
ETXEBARRIA TELLERIA ENDIKA
GABANTXO URIAGEREKA MIREN KARMELE
CARUEZO UGALDE MAITE

Bertaratu ez direnak: ORTUZAR BUTRON XABIER

Idazkaria: LEJARRAGA URIARTE JURDANA

Aztergaiak

1.- Aurreko akta irakurri eta onestea: 2024-01-09 TGB (01)

2.- Batzarkideek gai zerrendako puntuetan interes pertsonalik edo familiakorik 

daukaten adieraztea.

3.- ***0463** NAN zenbakidun langileari diziplina espedientea zabaltzea onartzea.

4.- Alkatetza dekretuen berri emotea.

5.- Eskari eta itaunak.

Alkateak, legezko kopuru nahikoa dagoela ikusita, batzarra hasi du eta Tokiko 

Gobernu Batzarreko kideek euren kargua onartu dute. Jarraian, deialdiko aztergaien 

zerrendan jasota dauden gaiei heldu diete. Emaitza honakoa izan da:

1.- AURREKO AKTA IRAKURRI ETA ONESTEA: 2024-01-09 TGB (01)

Bertaratutako batzarkideek 2024ko urtarrilaren 9ko 01/2024 akta irakurrita, aho 

batez onartzea erabaki dute.

2.- BATZARKIDEEK GAI ZERRENDAKO PUNTUETAN INTERES PERTSONALIK 
EDO FAMILIAKORIK DAUKATEN ADIERAZTEA.

Batzarkideek gai zerrendako puntuetan interes pertsonalik edo familiakorik ez 

daukatela adierazi dute.

3.- ***0463** NAN ZENBAKIDUN LANGILEARI DIZIPLINA ESPEDIENTEA 
ZABALTZEA ONARTZEA.

Xedea 

***0463** NAN zenbakidun langileari diziplina espedientea zabaltzea. 

Aurrekariak

Lehenengoa: 2023ko martxoaren 20an Kirol Saileko zuzendariak, ***0463** NAN 

zenbakidun igeriketako monitore-sorosleak bere funtzioak ez betetzearen ondorioei 

buruzko txostena du, honakoa eskatuz:

“… dagokion ondorioa izan dezan, espedientea bideratzea, ohartarazpena, edota 

abarrekoak”

Bigarrena: 2023ko martxoaren 27an, Langileria Saileko teknikariak, Kirol Saileko 

 diziplina espedientea hasteko txostena egin zuen.

Hirugarrena: 2023ko apirilaren 25eko Tokiko Gobernu Batzarraren erabakiz, 

***0463** NAN zenbakidunari zabaldutako diziplina espedientea kadukatzea eta 

artxibatzea onartu zen 2023ko abenduaren 20ko Tokiko Gobernu Batzarrean. 

Laugarrena: Arau hausteak preskribatu ez diren heinean, espediente berri bat 

zabaldu behar da. 

Argudioak

Lehenengoa: Kirol Saileko zuzendariak igeriketako monitore-sorosleak bere 

funtzioak ez dituela betetzen adierazi du, honako hauek, hain zuzen ere:

Udal langileak ez duena egiten, azpikontratatutako zerbitzu enpresaren langileak 

egin behar dute, adibidez, soinu-ekipoa monta igerilekuan saioa hasi aurretik, eta 

amaitzen denean jaso eta bere lekuan utzi.

Kaleak ez dituenez markatzen, erabiltzaileek ez dakite ze kale ezta zenbat kale 

dauden erabilgarri igerilekura doazenean.

Ez dituenez asistentziak kontrolatzen “tablet”-ean ezinezkoa da asistentzien 

jarraipena egitea, azken hau koordinatzaileak egiten du, hau da, bere jarrerak 

oztopatu egiten dau beste langileen eginkizunen betepena. 

Monitore-sorosleen kokapena (mahaia eta aulkia) dutxen alboan dago, berak aldatu 

egiten dau, eta jartzen duen lekutik ezin du ikusi dutxen tunela, hau horrela izanik, ez 

du bermatzen erabiltzaileek oinarrizko higienea betetzen dutela.

Langilearen portaerak ezinegona sortzen du langileen eta erabiltzaileen artean, ez 

baitu errespetatzen igerilekua erabiltzeko araudia”. 

Txostenean adierazten denez, langilea ohartarazi da baina bere jarrerari eusten dio, 

eta bere eguneroko eginkizunak bete gabe jarraitzen du. 

Bigarrena: 2022ko abuztuaren 9an, 2022ko urriaren 14an eta 2023ko martxoaren 

15ean kirol zuzendariak gertatutakoen parteak egin zituen, txostenean adierazten 

den bezala, langileari bere portaera okerra zuzentzeko aukera emoteko 

helburuarekin.

Hirugarrena: Kirol zuzendariak sorosleen betebeharrak erantsi dizkio txostenari, 

***0463** NAN zenbakidun  bere funtzioak ez dituela 

betetzen egiaztatzeko.

Laugarrena: Enplegatu Publikoaren Oinarrizko Estatutuaren Legearen testu bategina 

onartzen duen urriaren 30eko 5/2015 Legegintzako Errege Dekretuaren 93. 

artikuluak honako hau xedatzen du:

93. artikulua. Diziplina-erantzukizuna. 

1. Funtzionario publikoak eta langile lan-kontratudunak kapitulu honetan eta estatutu hau 

garatzeko Funtzio Publikoko legeek ematen dituzten arauetan ezarritako diziplina-

araubideari lotuta egongo dira.

Bosgarrena: Enplegatu Publikoaren Oinarrizko Estatutuaren Legearen testu bategina 

onartzen duen urriaren 30eko 5/2015 Legegintzako Errege Dekretuak aurreikusten 

dituen berme guztiak errespetatu behar dira, eta diziplina-ahala erabili, 94.2 

artikuluan arautzen diren legezkotasunaren, tipikotasunaren, proportzionaltasunaren, 

atzeraeraginik ezaren eta errugabetasun-presuntzioaren printzipioen arabera: 

“Artículo 94. Ejercicio de la potestad disciplinaria. 

Las Administraciones Públicas corregirán disciplinariamente las infracciones del personal a su servicio 

señalado en el artículo anterior cometidas en el ejercicio de sus funciones y cargos, sin perjuicio de la 

responsabilidad patrimonial o penal que pudiera derivarse de tales infracciones.”

Seigarrena: Halaber, Euskal Enplegu Publikoari buruzko abenduaren 1eko 11/2022 

Legearen XII Tituluaren I kapituluak Diziplina-araubidea xedatzen du, eta 174. 

artikuluan diziplina- araubidearen printzipioa ezartzen dira:

“174. artikulua.- Diziplina-araubidearen printzipioak.

Honako hauek dira diziplina-araubidearen printzipioak:

Falten nahiz zehapenen legezkotasun- eta tipikotasun-printzipioa: 

1.– Lege honetan edo beste lege batzuetan faltatzat tipifikatutako egintzengatik edo 

ezegiteengatik bakarrik zehatu ahal izango dira funtzionario publikoak. 

2.– Garapeneko erregelamenduko xedapenek zehaztu eta mailakatu ditzakete lege honetan 

ezarritako arau-hausteak eta zehapenak, haien izaera edo mugak aldatu gabe. 

3.– Arau-hausteak eta zehapenak definitzen dituzten arauak ez dira analogiaz aplikatuko. 

Atzeraeraginik ezaren printzipioa zehatzeko xedapenak ustezko arau-hauslearen kalterako 

badira, eta atzeraeragineko printzipioa haren mesederako badira. 

Proportzionaltasun-printzipioa, zeina arau-hausteak eta zehapenak sailkatzerakoan nahiz 

aplikatzerakoan erabiliko baita. 

Erruduntasun-printzipioa.

Errugabetasun-presuntzioaren printzipioa eta defentsarako frogabide egokiak erabiltzeko 

eskubidea.

Non bis in idem printzipioa, subjetu-, gertakari- eta oinarri-berdintasuna dagoenean”. 

Igerilekuko monitore soroslearen jarrera, Euskal Enplegu Publikoari buruzko 

abenduaren 1eko 11/2022 Legearen 177. artikuluan aurreikusitako hutsegitea izan 

daiteke:

177. artikulua.- Arau hausteen tipifikazioa

1.– Kapitulu honetan, beste lege batzuetan edo, hala dagokionean, garapen-

erregelamenduetan tipifikatutako edozein eginbehar edo betebehar ez betetzea dakarten 

egintzak edo ez-egiteak dira diziplina-faltak. 

2.– Hona hemen diziplina-falten sailkapena: 

a) Oso astunak. 

b) Astunak. 

c) Arinak

***0463** NAN zenbakidun  jarrera, Euskal Enplegu 

Publikoari buruzko 11/2022 Legearen 178.k) edo 179.k) artikuluetan ezarritako falta 

izan daiteke. 

Seigarrena: Zehapena ezartzeko, Euskal Enplegu Publikoari buruzko 11/2022 

Legearen 181. artikuluan ezarritako irizpideak hartu behar dira kontuan: 

“181. artikulua.– Faltak kalifikatzeko irizpideak. 

1.– Falta modura kalifikatu daitezkeen egintzak tipifikatzeko, honako hauek hartuko dira 

kontuan: 

a) Zer gradutan urratu den legeria. 

b) Interes publikoan edo herritarren edo Administrazioaren ondarean zein ondasunetan 

eragindako kalteen larritasuna. 

c) Administrazioaren irudi publikoaren izen onaren galera. 

2.– Euskal administrazio publikoek erregelamenduz ezarri ahal izango dute nola antolatu 

irizpide horien aplikazio praktikoa.” 

Beraz, hutsegitea tipifikatzerakoan, oso garrantzitsua da goian aipatutako artikuluak 

zehazten dituen irizpenak kontuan hartzea, horren arabera hutsegitea neurtu ez ezik 

zigorraren maila ere jartzen baita, eta 184. artikuluan zehapenak mailakatzeko 

irizpideak finkatzen dira. 

Zazpigarrena: Toki-araubidearen oinarriak arautzen dituen apirilaren 23ko 7/1985 

Legearen 21.1.h) artikuluan ezarritakoaren arabera, alkateari dagokio hutsegiteak 

zehatzea.

Erabakia

Tokiko Gobernu Batzar honek, aho batez, honakoa ERABAKI DU:

LEHENENGOA: Abenduaren 1eko Euskal Enplegu Publikoari buruzko 11/2022 

Legearen 173. eta 177. artikuluak eta Enplegatu Publikoaren Oinarrizko 

Estatutuaren Legearen testu bategina onartzen duen urriaren 30eko 5/2015 

Legegintzako Errege Dekretuaren 95. artikuluak ezarritakoaren arabera, ***0463** 

NAN zenbakidun  diziplina-espedientea hastea, 

ustezko diziplina-erantzukizuna ebazteko, arestian azaldutako gertakariengatik. 

BIGARRENA: Espedientearen instruktore udal honetako funtzionarioa den Karmele 

Muñoa Arrigain andrea izendatzea. 

HIRUGARRENA: Ebazpen hau interesdunari jakinaraztea, eta jakinarazi ezespen-

eskubidea baliatu ahal izango duela instruktorea izendatzeari dagokionez, Sektore 

Publikoaren Araubide Juridikoaren urriaren 1eko 40/2015 Legearen 24. artikuluan 

aurreikusitako baldintzetan. 

4.- ALKATETZA DEKRETUEN BERRI EMOTEA.

Ez da ezer adierazi.

5.- ESKARI ETA ITAUNAK.

Ez da eskaerarik ezta itaunik egin.

Eta aztertzeko gai gehiago barik, lehendakariak amaitutzat eman du batzarra 

goiburuan aitatutako ordu, egun eta lekuan, eta eztabaidatutakoa eta erabakitakoa 

jasota geratu dadin, nik, idazkariak, agiri hau egin eta izenpetzen dudanak, horren 

fede ematen dut, lehendakariaren oniritziarekin.

Agiri hau Euskal Autonomia Erkidegoko toki administrazioko zenbakidun 

paperean jasoko da.

Orri oinean sinatzailea eta data

